
শ্ৰীশ্ৰীশঙ্কৰদেৱ-মাধৱদেৱ চৰিত










—মাতৃৰ নিমিত্তে পাঠা আগ—





দেখিবাক পোৱা কি নোপোৱা বুলিলন্ত।

হেনশুনি তেখনে দেবকি বুলিলন্ত॥

শুক্লা একজোৰ পাঠা দিবো মই যাই।

নপৰা সকাশ পাৱন্তোক মোৰ আই॥ ১৫॥

মাতৃক দেখিয়া মহা হৰিষ পাইলন্ত।

পাছে কতোদিনে মাতৃ সকাশ পাইলন্ত॥

দিন তিনি চাৰি নাথে গৃহত আছিলা।

গুৱা বেচিবাক লাগি বাহিৰাই গৈলা॥১৬॥






—পাঠা কিনত আপত্তি—





যাহান্তে বোলন্ত পাঠা দুই শুক্ল চাই।

দেবীক দিবাক কিনি আনা বহিনাই॥

পূজাক লাগিয়া অল্প দিন মাত্ৰ আছে।

তাহান বচন শুনি ৰামদাসে পাছে॥১৭॥

হাসিয়া বোলন্ত ভাল আসা গৈয়া তুমি।

দশটাও শুক্ল পাঠা থৈবো কিনি আমি॥

অনন্তৰে গুৱা বেচি আসিলা মাধৱ।

পাঠা কৈত পুছিলন্ত মনৰ উৎসৱ॥১৮॥

তেহেঁ কহিলন্ত পাঠা গৃহস্থৰ ঘৰ।

থৈয়া আছোঁ আমি এক কৰি মূল দৰ॥

এহিমতে নিতে নিতে মাধৱ পুছন্ত।

কিনি আছো বুলি তেহেঁ নিতে নিতে কন্ত॥১৯॥

একদিনা দুয়ো অন্ন ভুঞ্জিবাৰ বেলা।

